
Pou Piblikasyon Imedyat: 11 jiyè 2012 

GOUVÈNÈ CUOMO ANONSE PWOGRAM PREVANSYON SEZI-IPOTÈK POU OFRI ÈD POU PWOPRIYETÈ 
KAY BEDFORD-STUYVESANT YOS   

 
Asistans Prevansyon Sezi-Ipotèk Disponib pou Pwopriyetè Kay yo nan Sant Kòmannman Mobil 

Depatman Sèvis Finansye Pandan Evènman Family Health & Resource Day nan Bedford Stuyvesant 
Restoration Plaza, 10 a.m. jiska 4 p.m., samdi 14 jiyè  

 
Jodi a, Gouvènè Andrew M. Cuomo te anonse Depatman Sèvis Finansye, nan tèt ansanm avèk 
Neighborhood Housing Services of Bedford-Stuyvesant, ap chèche ofri èd pou pwopriyetè kay zòn 
Bedford-Stuyvesant nan Brooklyn k ap batay pou sove kay yo kont sezi-ipotèk.  
 
Espesyalis prevansyon sezi-ipotèk yo ap disponib pou rankontre pwopriyetè kay yo ant 10 a.m. ak 4 
p.m., samdi 14 jiyè nan Sant Kòmannman Mobil (MCC) Depatman Sèvis Finansye nan Bedford-
Stuyvesant Restoration Plaza. MCC ap sou bò Herkimer Street nan plas ki nan 380 Herkimer St. Y ap 
prezante pwogram sa a nan evènman Family Health & Resource Day ki jwenn sipò Manm Asanble 
Annette M. Robinson epitou ki jwenn sipò Senatè Velmanette Montgomery ak Manm Konsèy  
Albert Vann.  
 
Gouvènè Cuomo di konsa, “Li enpòtan pou nou ofri tout kantite èd ki posib pou pwopriyetè kay ki gen 
pwoblèm lajan. Pwojè sa a pral ede ofri asistans dirèk pou pwopriyetè kay yo ak simaye pawòl la pou lòt 
yo pou fè yo konnen li enpòtan pou mande èd la san pèdi tan. Tank yon pwopriyetè kay rete tann pi 
lontan, tank l ap pi difisil pou li sove yon kay.”  
 
Byen bonè ane sa a, Gouvènè Cuomo te mande Depatman Sèvis Finansye (DFS) pou lanse pwogram 
prevansyon sezi-ipotèk la kòm yon mwayen pou ogmante èd pou pwopriyetè kay ki nan sitiyasyon sezi-
ipotèk oswa ki nan risk pou nan sitiyasyon sezi-ipotèk. Depi lè sa a, pwogram nan te vizite plis pase yon 
douzèn kote ki gen anpil kay ki nan sitiyasyon sezi-ipotèk toupatou nan eta a.  
 
Sipè-Entandan Sèvis Finansye a, Benjamin M. Lawsky, di konsa, "Li enpòtan pou pwopriyetè kay ki 
kòmanse gen pwoblèm lajan konnen gen plis posiblite ki disponib pou yo si yo aji pi vit, olye pi ta. 
Pwogram prevansyon sezi-ipotèk ap pèmèt pwopriyetè kay yo rankontre youn-pa-youn avèk espesyalis 

prevansyon sezi-ipotèk ki pwofesyonèl epi ki kapab ofri yo oryantasyon pratik.” 
 
Senatè Velmanette Montgomery di konsa, "Mwen kontan anpil poutèt mwen kapab bay sipò pou 
evènman Community Health & Resource Day avèk manm Asanble Robinson ak Manm Konsèy Vann. Nou 
tout konnen byen kijan sezi-ipotèk kapab fè gwo dega pou yon fanmi. Mwen kontan poutèt Depatman 
Sèvis Finansye Eta a ap ofri prevansyon kont sezi-ipotèk pou ede pwopriyetè kay avèk enkyetid yo 
genyen konsènan sezi-ipotèk. Mwen ankouraje tout pwopriyetè kay sikonskripsyon mwen ki nan 18yèm 
Distri Senatoryal la pou yo pran avantaj nan pwogram sa a.”  
 
Manm Asanble Annette M. Robinson di konsa, "Mwen kontan pou sipòte evènman sa a avèk Senatè 
Montgomery ak Manm Konsèy Vann. Distri n ap sèvi yo gen pwopriyetè kay ki konsène pou sezi-ipotèk. 
Antan Prezidan Komite Operasyon Labank Asanble a, mwen travay anpil avèk Depatman Sèvis Finansye 
Eta a pou ede soulaje pwoblèm sa a toupatou nan Eta New York. Mwen ankouraje tout sitwayen yo pou 
yo patisipe nan evènman Community Health and Resource Day, epitou mwen ankouraje tout 
pwopriyetè kay yo toutbon pou yo pale avèk ekip prevansyon sezi-ipotèk si yo gen pwoblèm sezi-
ipotèk.”  
 
Manm Konsèy Albert Vann di konsa, “Antan prezidan komite Devlopman Kominotè Konsèy Minisipal Vil 
la, mwen konnen trè byen lè nou kite pwopriyetè yo kenbe kay yo avèk prevansyon sezi-ipotèk sa a se 
yon eleman enpòtan pou sante katye a. Kidonk, li trè apwopriye pou nou ofri sèvis sa yo nan evènman 
Health and Resource Day pou ane sa a. Mwen ankouraje sitwayen yo pou yo pran tout avantaj nan 
opòtinite sa a pou sèvis konsiltasyon an sekrè ki adapte pou yo chak ak pou lòt sèvis. Paske avèk sezi-
ipotèk, menm jan nan lòt zafè sante, yon ons prevansyon an vo yon liv gerizon.” 
 
Resous Eta a ki Disponib pou Pwopriyetè Kay yo  
 
Pwogram prevansyon sezi-ipotèk eta a ap pèmèt pwopriyetè kay yo fè reyinyon an sekrè avèk espesyalis 
sezi-ipotèk DFS k ap evalye kote pwopriyetè kay yo ye nan pwosesis pre-sezi-ipotèk oswa nan pwosesis 
sezi-ipotèk. Selon sitiyasyon espesifik moun yo, espesyalis yo ka ofri pwopriyetè kay yo asistans nan 
domèn tankou:  

• Aplikasyon pou modifikasyon prè ipotekè, oswa y ap bay èd pou pwopriyetè kay ki te  
deja ap chèche jwenn modifikasyon prè ipotekè yo.  
• Fè entèvansyon sou non pwopriyetè kay avèk enstitisyon prè ipotekè oswa ajans  
rekouvreman yo.  
• Ede pwopriyetè kay yo nan kominikasyon avèk enstitisyon prè ipotekè yo oswa ajans 
rekouvreman yo.  
• Aksepte plent pwopriyetè kay ki kwè yo viktim abi enstitisyon prè ipotekè yo, yon fason 
Depatman an ka mennen ankèt sou plent yo.  

U.S. Housing and Urban Development (HUD) te apwouve konseye lojman k ap disponib tou pou ofri 
asistans pou pwopriyetè kay yo.  
 
Nou ankouraje pwopriyetè kay ki pa kapab rankontre avèk espesyalis prevansyon sezi-ipotèk yo pou yo 
rele liy enfòmasyon gratis sezi-ipotèk Depatman an, 1-800-269-0990 oswa 518-457-1654, ant 8:30 a.m. 
ak 4:30 p.m., lendi jiska vandredi. Pwopriyetè kay yo ka pote plent tou nan sitwèb Depatman 
an, www.dfs.ny.gov.  
 
Depatman an te ankouraje pwopriyetè kay yo pou yo pran anpil prekosyon avèk fwod sèvis sekou, yon 
aktivite biznis prive ka ofri sou mache a. Pa egzanp, Depatman an te di pwopriyetè kay yo ta dwe:  

 
• Pran anpil prekosyon avèk moun k ap mande frè davans pou yo ka jwenn yon modifikasyon 
prè ipotekè yo, sove yon kay poutèt peman pa t fèt, oswa sispann yon sezi-ipotèk oswa lavant 
taks. Lwa New York entèdi pou moun touche frè nan pifò ka yo. Epitou, anpil konseye lojman ki 
pa touche lajan ap ede pwopriyetè kay yo negosye avèk enstitisyon prè ipotekè yo pou gratis.  

 

 
• Pran anpil prekosyon avèk moun ki di yo kapab sove yon kay si yon pwopriyetè kay siyen oswa 
transfere papye kay li pou yo pou pwopriyetè kay la kapab vin ajou nan peman prè ipotekè a 
oswa pou li kapab refinanse yon prè. Yon pwopriyetè kay pa ta dwe janm soumèt peman prè 
ipotekè li ba moun ki pa konpayi prè ipotekè pwopriyetè kay la san apwobasyon konpayi an.   

